[bookmark: _GoBack]EH Bildu talde parlamentarioari atxikitako Bakartxo Ruiz Jaso andreak 10-20 PES-00201 galdera aurkeztu du. Hori dela-eta, hona Nafarroako Gobernuko Hezkuntzako kontseilariaren informazioa:
Aurrekontuaz haragoko 47 milioi euro gehiago inbertituko direla iragarri da Covid-19ak eragindako pandemiaren ondoriozko beharrei erantzuteko, taula honetan zehatz azaltzen den moduan:
	COVID KOSTUEN AURREIKUSPENA

	 

	 
	Publikoa
	Itundua
	GUZTIRA

	Langile gastuak (bikoizteak, indargarriak, ordezkapenak)
	16.722.747
	7.908.026
	24.630.773

	Prebentzio zerbitzua indartzea 
	74.018
	 
	74.018

	Garraioa eta jantokia (garraioaren balizko murrizketak barne)
	5.614.500
	 
	5.614.500

	Garbiketa, ekipamendua (zakarrontziak, termometroak, manparak...). Maskarak, gelak…
	7.700.000
	3.022.083
	10.722.083

	Ekipamendu informatikoa
	5.600.000
	 
	5.600.000

	Haur Hezkuntzako 1. zikloa eta eskola-kontzentrazioak
	700.000
	 
	700.000

	Gainerako gastuak, guztira
	36.411.265
	10.930.109
	47.341.374



Taula horretan inbertsioen aurreikuspena kontzeptuz kontzeptu zehaztuta dago. Zuzeneko irakaskuntzarekin lotura duten kontzeptuak agertzen dira, bai eta materialen hornidurarekin, garbiketa zerbitzuen gehikuntzarekin edo garraio eta jantoki zerbitzuekin zerikusia duten guztiak ere.
Haur Hezkuntzaren etapan ratio berriak aplikatzeari dagokionez, bereiz ematen dira hezkuntza sare bakoitzaren datuak, hau da, ikastetxe publikoenak (I. eranskina) eta ikastetxe itunduenak (II. eranskina).
Hirugarren galderak gainerakoekin bat egiten du zenbait puntutan, eta, bereziki, barnean hartzen ditu bigarren eta laugarren galderak. Prentsaurrekoan jakinarazi zen bezala, Hezkuntza Departamentuak aurreikuspen hau egin zuen sare publikoan eta sare itunduan irakasleen kopurua handitzeari buruz: gutxi gorabehera 666 irakasle gehiago (lanaldi baliokidetan) 2019-2020 ikasturtean baino. 
Plantillak hornitze aldera 2020-2021 ikasturtearen hasierarako aurreikusitako neurriak bi multzo handitan banatzen dira: batzuk aniztasunari erantzuteko neurriak dira, eta besteak Covid-19ak eragindako ohiz kanpoko edo errefortzuko neurriak.
Aniztasunari erantzuteko neurrietan, finantzaketaren ikuspuntutik, berriz ere bi multzo bereizi behar dira:
1. Europako Gizarte Funtsak kofinantzatutako neurriak:
1-1 Irakaskuntza partekatua; programa horrek 39 lanaldi baliokideren pareko zuzkidura dauka. 
1-2 Lehen Hezkuntzako eta Derrigorrezko Bigarren Hezkuntzako ikasleentzako PROEDUCAR programa; guztira 26,9 lanaldi baliokide esleitu zaizkio.
1-3 Hizkuntzako indartze programa; 13,5 irakasleren pareko zuzkidura jasoko du.
1-4 PROA+ programa; 72 irakasleren pareko zuzkidura dauka esleituta.
2. Nafarroako Gobernuaren beraren aurrekontuarekin finantzatutako zuzkidurak, hezkuntza sistemaren behar berriei erantzun eta lehendik dauden beharretarako baliabideak indartzen dituztenak. 
Hemen, beharrak asetzeko zuzkiduraren gehikuntza 111,4 irakaskuntza-lanaldiren parekoa da, eta horietatik dagoeneko 96,15 kontratu sartu dira sisteman (lanaldi baliokidetan). Gainerakoak ikastetxeei esleituko zaizkie ikastetxe bakoitzaren egoera aztertu ahala, ezohiko matrikulazio aldiaren ondoren, espero ez zen matrikulazioak sortutako beharrei aurre egiteko. Azken xede horretarako, Inklusio, Berdintasun eta Bizikidetza Zerbitzuak bi berrikuspen epe aurreikusten ditu, lehenengoa abenduan eta bigarrena martxoan.
Covid-19ak eragindako pandemiaren ondoriozko neurri bereziei dagokienez, honela sailkatzen dira:
1. Haur Hezkuntzako ratioaren jaitsiera orokorra: ikasgela bakoitzeko 20 ikaslera jaisten da bi sareetan.
2. Zuzkidura bereziak Lehen Hezkuntzan, ratioei zuzenean lotuak, eta laguntzak Bigarren Hezkuntzako etapetan, ikastetxe bakoitzak etapa horietan dituen taldeen kopuruaren arabera. Etapaka bereizten diren bezala, titulartasunaren arabera ere bereizten dira.
Haur Hezkuntzan, ikasturtea hasi aurretik ahalik eta kontratu gehien eskaintze aldera, irakasleak kontratatu ziren ikasturtea hasi baino lehen, eta ezohiko matrikula aldiko behin betiko datuak ezagutu baino lehen. Orain arte, I. eranskinak erakusten duen moduan, 124 kontratu egin dira Haur Hezkuntzako bikoizteengatik Nafarroako Foru Komunitateko ikastetxe publikoetan.
Gainerako etapetarako indartze neurrien aplikazioa dela-eta, II. eta VIII. eranskinetan ikastetxe bakoitzari esleitu zaion ordu zuzkidura azaltzen da, II. eranskinak ikastetxe itunduen datuak biltzen ditu, eta VIII. eranskinak sare publikoko ikastetxeen datuak dakartza. Orain zuzkidura horiek inplementatzen ari dira irailaren 1eko 14/2020 Foru Legearen aplikaziotik eratorritako zuzkidurekin batera. Beraz, baliteke gaurko datan kontratu guztiak eginda ez egotea.
	Txosten horren osagarri gisa honako dokumentu hauek erantsi dira:
1. Haur Hezkuntzaren etapako taldeen eta irakasleen gehikuntza Nafarroako Foru Komunitateko ikastetxe publikoetan, taldeko 20 ikasleko ratioa aplikatzearen ondorioz (I. eranskina).
2. Sare itunduko ikastetxeetan aplikatutako neurrien laburpena ikastetxez ikastetxe (II. eranskina).
3. Ikastetxe bakoitzeko zuzkidura Europako Gizarte Funtsari lotutako programetan, PROA+ programan izan ezik (III. eranskina).
4. Ikastetxe bakoitzeko zuzkidura PROA+ programan (IV. eranskina).
5. Pedagogia Terapeutikoko, Gutxiengoetako eta Hezkuntza Orientazioko irakasleen zuzkidura Haur eta Lehen Hezkuntzako ikastetxe publikoetan, 2020-2021 ikasturtean (V. eranskina).
6. Pedagogia Terapeutikoko, Gutxiengoetako eta Hezkuntza Orientazioko irakasleen zuzkidura Bigarren Hezkuntzako ikastetxe publikoetan, 2020-2021 ikasturtean (VI. eranskina).
7. Laguntzetarako ordu zuzkidura ikastetxe bakoitzeko, DBHn, 2020-2021 ikasturtean (VII. eranskina).
8. Nafarroako ikastetxe publikoetan Haur Hezkuntzaz besteko etapetan aurreikusten den zuzkidura gehigarriaren zerrenda (VIII. eranskina).
Iruñean, 2020ko urriaren 19an
Hezkuntzako kontseilaria: Carlos Gimeno Gurpegui
(Oharra: Aipatu eranskinak foru parlamentarien eskura daude Legebiltzarreko Zerbitzu Orokorretako bulegoetan.)

